
Abstract. Crime forecasting is a pressing issue in social and legal fields today. This process involves scientific
analysis of the future state of crime, dangerous areas, types and forms using modern mathematics, statistics,
probability theory and information and communication technologies (ICT). Predictive policing systems, GIS, CCTV,
Al, big data and video/sensor monitoring platforms allow for real-time crime detection, patrol targeting and
efficient resource allocation.

KRIMINOLOGIK PROGNOZLASHDA ANIQ FANLAR VA AXBOROT-
KOMMUNIKATSIYA TEXNOLOGIYALARI YUTUQLARIDAN FOYDALANISH
IMKONIYATLARI

Xolmirzayev Muhsin Shavqiddin o‘g‘li
Qarshi shahar prokurorining

katta yordamchisi 2-darajali yurist
Huquqgni muhofaza qiluvchi organlar
akademiyasi mustaqil izlanuvchisi

Annotatsiya. Jinoyatchilikni kriminologik prognozlash bugungi kunda ijtimoiy va huquqiy sohalarda dolzarb
masala hisoblanadi. Ushbu jarayon zamonaviy matematik, statistika, ehtimollik nazariyasi va axborot-
kommunikatsiya texnologiyalari (AKT) yordamida jinoyatlarning kelajakdagi holati, xavfli hududlar, tur va
shakllari bo‘yicha ilmiy tahlilni o'z ichiga oladi. Predictive policing tizimlari, GIS, CCTV, Al, big data va
video/sensorli monitoring platformalari jinoyatchilikni real vaqt rejimida aniqlash, patrullarni yo‘naltirish va
resurslarni samarali tagsimlash imkonini beradi.

Kalit so‘zlar: kriminologik prognozlash, jinoyatchilik, Predictive policing, GIS (Geografik axborot tizimi), CCTV,
Sun’iy intellekt (Al), Big data, Matematik modellashtirish, Statistik tahlil, Hot-spot, RTCC, DAS (Domain Awareness
System) Ehtimollik nazariyasi, Time-series modellar, kriminogen omillar.

DOI: https://doi.org/10.47390/SPR1342V6S11Y2026N36

Jinoyatchilikni oldini olish va uning kelajakdagi holatini prognozlash bugungi kunda
ijtimoiy va huquqiy sohalarda dolzarb masala hisoblanadi. Ragamli igtisodiyot davrida huquqni
muhofaza qiluvchi organlar nafaqat jinoyat sodir bo‘lishini aniglash, balki xavfli hududlarni

oldindan belgilash, jinoyatning tur va shakllarini prognoz qilish imkoniga ega bo‘lishlari zarur.
Bunda aniq fanlar (matematika, statistika, ehtimollik nazariyasi, informatika) va axborot-
kommunikatsiya texnologiyalari (AKT) yutuqlaridan samarali foydalanish muhim ahamiyat
kasb etadi.

Jinoyatchilikning kelajakdagi holati, tendensiyalari va xavfli zonalarini oldindan
aniqlashga qaratilgan ilmiy faoliyatdir.

Internetning mavjudligi bilan OAV dunyoda yangiliklarning (to‘g‘ri yoki soxta bo‘lsin),
o'yin-kulgining, dam olishning asosiy manbaiga aylandi. Televideniye, bosma nashrlar,
Facebook, Twitter, bloglar va onlayn forumlarda mavjud bo‘lgan boshqa maqolalar bu dunyoda
sodir bo‘layotgan jinoyatlar hagidagi jamoatchilik fikri va tushunishiga katta ta’sir ko‘rsatdi [1;
63 b.].

Jinoyatchilikning umumiy ahvolini va tendensiyalarni bilishda, kriminologik rivojlanish
gonunlari va jinoyatlarni kriminologik prognozlashda ragamli kriminologiya alohida o‘rin
tutadi.

[.V.Bestujev-Ladaning fikricha, prognozlash kelajak haqidagi bayonot emas, balki
zamonaviy ilmiy vositalardan foydalangan holda muayyan hodisa yoki jarayonning rivojlanish
istigbollarini tizimli o‘rganishdir [2;14 b.].

Rossiyalik olim V.A.Oleynikning fikricha, jinoyatchilikni prognozlashda matematik
modellar va statistik metodlardan foydalanish jinoyatchilik darajasining o‘zgarishini aniqroq
tahlil qilish imkonini beradi. U matematik usullar yordamida jinoyatlarni tahlil qilish va
kelajakda ularning ehtimolini baholashni taklif giladi [3;15 b.].

E.G.Babayev jinoyatchilikni prognozlashda matematik statistika va ehtimollik
nazariyasidan foydalanish zarurligini ta’kidlaydi [4;18 b.].

L.A.Levin kriminologiyada matematik modellashtirishni ilgari surib, jinoyatlarning
paydo bolish mexanizmini o‘rganishda matematik usullar muhim ekanligini aytadi.
Shuningdek, u jinoyatchilikni kamaytirishga yo‘naltirilgan profilaktik chora-tadbirlarni ishlab
chigishda matematik prognozlashning ahamiyatini qayd etadi [5;11.].

Amerikalik  M.Friedmanning tadqiqotlarida matematik usullar = yordamida
jinoyatchilikni oldindan ko‘rish va uning o‘sishini bashorat qilish mumkinligi ko‘rsatib berilgan.
U kriminologik ma’lumotlarni modellashtirishda statistik tahlil va kompyuter algoritmlaridan
keng foydalanishni taklif qiladi [6;25 b.].

Matematika jinoyatchilikni tahlil gilish va prognozlashda asosan ehtimollik, statistik
modellar va optimallashtirish metodlari orqali qo‘llaniladi. Hodisalar ehtimolligini hisoblash
imkoniyati orqali turli jinoyatlarning kelgusi davrlarda sodir bo‘lish ehtimolini aniqlash
mumkin. Shuningdek, matematik modellar yordamida jinoyat tarmogqlari, patrullar soni yoki
resurslarni samarali tagsimlash kabi masalalarni optimallashtirish mumkin. Misol uchun,
o‘tgan besh yil davomida ma’lum hududda sodir bo‘lgan o‘g'riliklar, talonchilik yoki boshqa
jinoyat turlari soni asosida ehtimollik modellarini qurish va kelgusi oylar yoki choraklar uchun
prognoz ishlab chigish mumkin.

Agar biz yil davomida sodir etilgan jinoyatlarning (huqugbuzarlarning) umumiy sonini
asos sifatida (100%) oladigan bo‘lsak, u holda bizni qiziqtirgan har bir kriminogen omil foizda
(qism yoki ball) ifodalangan nisbatan bargaror o‘lchovni oladi. Turli kriminogen omillarning
o‘ziga xos og'irliklari tasodifiy o‘zgaruvchilar tagsimotining universal qonunini aks ettiradi.
Natijada, shaxsning keyingi jinoiy xatti-harakati hagida taxmin qilish mumkin [7; 312 b.].

R.Buranova ichki ishlar organlari xodimlarining faoliyatini tahlil qilish natijasida, tahliliy
faoliyat bilan shug‘ullanadigan ichki ishlar organlari xodimlarining prognoz qilish amaliyotiga
Microsoft Excel dasturiy ta’'minoti rejimida kompyuter prognozidan foydalanishni kiritishni
taklif etgan [8; 155 b.].

Biroq, prognoz qilish amaliyotiga Microsoft Excel dasturiy ta’'minoti rejimida kompyuter
prognozidan foydalanish muayyan natija berishi mumkin emas. Unda jinoyatchilikning mavjud
statistik ko‘rsatkichlarini Kkiritish orqali kelgusi yillardagi taxminiy ko‘rsatkichlarni berish
mumkin. Bu ko‘rsatkichlar matematik qoidalar asosida bo‘lib, unda hududlarning ijtimoiy-
igtisodiy rivojlanishi va boshqga bir gator asosiy omillar nazarda tutilmaydi.

XX asrning 50-yillarda o‘tgan atoqli kibernetikachisi N.Viner ta’kidlaganidek, “agar
matematika uning tayanchi bo‘lib xizmat qilmasa, u holda kibernetika ham sotsiologiya ham
boshqa ijtimoiy fanlarning rivojlanishi murakkabdir [9; 10 b.].

Kriminologiya shaxs, uning alohida turlari va guruhlari, jinoyatchining shaxsiyati,
jabrlanuvchining portretini yaratish, jinoyatlar va xavfli guruhlarni aniglash, ularning ommaviy
statistik kuzatishlarida jinoyatni belgilovchi omillarni o‘rganishi sir emas. Ushbu omillarni
tahlil qilish, umumlashtirish va talgin qilishni statistik va matematik tadqiqot usullarisiz
tasavvur qilib bo‘lmaydi.

Matematik prognozlash wusullari o‘zining obyektivligi, ishonchliligi va olingan
natijalarning aniqligi bilan ajralib turadi. Garchi, yuridik fanda matematikani o‘rganish
g'ayritabiiy = ko‘rinsa-da, kriminologiyada, kriminologik prognozlashda matematik
modellashtirish yangilik emas, shunga qaramay, vaqt o'tishi bilan kuzatilgan obyektning
ishlashidagi chizgilarini aniglash imkoni mavjud.

Matematik usullaridan foydalanish muayyan hududdagi jinoyatchilik darajasini
pasaytirish uchun bilvosita chora-tadbirlar imkoniyatlarini aniqlashga yordam beradi.
Jinoyatni prognozlashda matematik modellashtirish uning mintaqadagi rivojlanishini va unga
qarshi kurash usullarini kriminogen va ant-kriminogen jarayonlar va hodisalar majmuasini
hisobga olgan holda tizimli ravishda ko‘rish imkonini berdi.

Jinoyatchilikni kriminologik prognozlash jarayonida stoxastik, Regressiya tahlili, Time-
series, Markov zanjirlari, Bayes usullari, Optimallashtirish va integer programming kabi
modellardan keng foydalaniladi.

Jinoyatchilikni kriminologik prognozlashda ehtimollik nazariyasi va stoxastik modellar
hududlar bo‘yicha jinoyat sodir bo‘lish ehtimolini aniglash va resurslarni tagsimlashda asosiy
vosita hisoblanadi. Regressiya tahlili jinoyat ko‘rsatkichlari bilan hududiy, ijtimoiy va iqtisodiy
omillar o‘rtasidagi bog'liglikni ochib beradi, vaqt gatorlari modellar esa (ARIMA, SARIMA)
jinoyatlarning vaqt bo‘yicha o‘zgarishi va mavsumiy tendensiyalarni aniqlashda qo‘llaniladi.
Markov zanjirlari jinoyatlarning hududiy tarqalish ketma-ketligini modellashtirsa, Bayes
usullari yangi ma’lumotlar asosida prognozlarni dinamik yangilash imkonini beradi.
Optimallashtirish va integer programming metodlari esa patrullar marshrutlari va resurslarni
maksimal samarali tagsimlashga xizmat qiladi.

Fizika jinoyatchilik hodisalarini tarqalish va dinamik tizim sifatida modellashtirishga
yordam beradi. Masalan, diffuziya yoki propagatsiya nazariyalari orqali jinoyat hodisalari
ganday hududlarda tez tarqgalishini, jinoyatchilik tarmogqlari va ularning o‘zaro aloqalarini
aniglash mumkin. Bu usul jinoyatchilikning “harakat yo‘nalishi” va “tezligi”"ni tahlil qilish

imkonini beradi. Masalan, talonchilik yoki narkotik tarmogqlarining hududiy tarqalishini fizika
modellaridan foydalangan holda prognozlash mumkin.

Geometriya va fazoviy tahlil hududiy xavfni aniqlash va kartografik ko‘rinishda aks
ettirish imkonini beradi. Masofa, gamrov, zonal analiz va GIS (Geografik Axborot Tizimlari)
yordamida jinoyatlarning markazlari, xavfli zonalari va optimal patrul marshrutlarini aniglash
mumkin. Masalan, o‘grilik yoki talonchilik ko‘p sodir bo‘lgan hududlar atrofidagi xavfli
zonalarni kartada belgilanadi.

Statistika katta hajmdagi ma’lumotlarni tahlil qilish va hodisalar orasidagi bog'ligliklarni
aniqlashda eng qulay vosita hisoblanadi. Parametrik va no-parametrik metodlar yordamida
jinoyatlarning turli xil xususiyatlari va ular orasidagi o‘zaro ta’sirlarni o‘rganish mumkin. Shu
bilan birga regressiya va korrelyatsion tahlillar orqali kelgusidagi jinoyat ko‘rsatkichlarini
bashorat gilish imkoniyati mavjud. Asosan jinoyat turlari va hududlar orasidagi korrelyatsiyani
aniqlash, masalan, qaysi hududlarda o‘g‘rilik, talonchilik yoki boshqa jinoyatlar ko‘proq sodir
bolishini tahlil gilishda keng foydalaniladi.

Shuningdek, jinoyatchilikni kriminologik prognoz qilishda Predictive analytics
tizimlari (PredPol/Geolitica, CompStat, PRECOBS va CAS), Ma'lumotlarni tahlil va
vizualizatsiya vositalari (Visual Analytics for Sense-making in Criminal Intelligence,
CrimeView), Sun’iy intellekt va mashina o‘rganish tizimlari, Video va sensorli kuzatuv
tizimlari (CCTV, gunshot detectors), Kiberxavfsizlik va axborot tarmogqlarini monitoring
qilish tizimlari (IEM (Security Information and Event Management), IDS/IPS (Intrusion
Detection/Prevention Systems), Dark Web Monitoring, SOC (Security Operations Centers),
Social Media Intelligence (SOCMINT), Al & Machine Learning Cyber Analytics, Big Data Network
Traffic Analysis), Ijtimoiy tarmogqlar va ochiq manbalarni tahlil qilish (Palantir Gotham,
Dataminr, HunchLab, SOCMINT Tools, Talkwalker, Meltwater, Digimind, Brandwatch, Weibo,
WeChat Monitoring) va Real-time Monitoring va Domain Awareness tizimlari (Real-Time
Crime Centers, Domain Awareness System (DAS), ShotSpotter Integration, CAS (Crime
Anticipation System), Domain Awareness, Smart Nation Domain Awareness, Urban Real-Time
Monitoring Platforms Skynet, Sharp Eyes) kabi axborot komunikatsiya vositalari va
texnologiyalaridan keng foydalanib kelinmoqda.

Predictive policing (bashorat gqiluvchi politsiya) tizimlari AQSh, Buyuk Britaniya,
Germaniya va Niderlandiyada eng rivojlangan bo'lib, PredPol, CompStat, PRECOBS va CAS kabi
dasturlar jinoyatlarni vaqt va makon bo‘yicha prognozlashda keng qo‘llaniladi. Ushbu tizimlar
ehtimollik modellariga, vaqt qatorlari tahliliga, GIS va sun’iy intellektga asoslanib, patrullarni
rejalashtirish va resurslarni samarali tagsimlashga xizmat qiladi [10; 14-15 b.]. Yevropa
davlatlarida bu texnologiyalar gqat’iy huquqiy va etik cheklovlar ostida joriy etilgan bo‘lsa, Osiyo
mamlakatlarida (Singapur, Yaponiya, Xitoy) real-time va Al asosidagi prognozlash tizimlari
ustuvor hisoblanadi.

Kriminologik prognozlashda ma’lumotlarni tahlil va vizualizatsiya qilish vositalari
jinoyatchilikning vaqt va makon bo‘yicha qonuniyatlarini aniglashda muhim ahamiyat kasb
etadi. AQShda CrimeView va CrimeStat dasturlari jinoyatlarni GIS asosida xaritalash, hot-
spotlarni aniglash va statistik tahlil qilishda keng qo‘llaniladi [11]. Buyuk Britaniya va Yevropa
davlatlarida ESRI CrimeAnalyst va SaTScan kabi vositalar fazoviy-vaqtli klasterlarni aniqlash
hamda hududiy xavfni baholashda qo‘llaniladi [12]. Kanada va Yevropa amaliyotida Rigel
geografik profiling dasturi seriyali jinoyatlarni vizual tahlil qilishda qo‘llaniladi [13].

Shuningdek, global migyosda Tableau va Power BI kabi biznes-intellekt platformalari jinoyat
statistikasi va prognoz natijalarini interaktiv vizual shaklda taqdim etish orqali boshqaruv
qarorlarini gabul qilish samaradorligini oshirmoqda [14].

Kriminologik prognozlashda video va sensorli kuzatuv tizimlari AQSh, Buyuk Britaniya,
Singapur va Xitoyda keng rivojlangan bo‘lib, CCTV, akustik sensorlar, ANPR va Al video-
analitika jinoyat xavfini real vaqt rejimida aniqlashga xizmat qiladi. Ushbu tizimlar sun’iy
intellekt va GIS platformalari bilan integratsiyalangan holda jinoyatlarning vaqt va makon
bo‘yicha prognozini aniglashtiradi hamda patrullarni tezkor va magsadli joylashtirish imkonini
beradi.

Kriminologik prognozlashda kiberxavfsizlik va axborot tarmogqlarini monitoring qilish
tizimlari AQSh, Buyuk Britaniya, Germaniya, Niderlandiya va Singapurda keng rivojlangan
bo‘lib, SIEM, IDS/IPS, SOC va sun’iy intellekt asosidagi kiberanalitika vositalari orqali
jinoyatlarning raqamli makondagi dinamikasi prognoz qilinadi. Ushbu tizimlar
kiberjinoyatlarning oldini olish, ekstremizm va moliyaviy jinoyatlarni erta aniglash hamda
davlat xavfsizligini ta’'minlashda muhim ahamiyatga ega.

Jinoyatchilikni kriminologik prognozlashda ijtimoiy tarmoqlar va ochiq manbalarni tahlil
qilish tizimlari AQSh, Buyuk Britaniya, Niderlandiya va Germaniyada keng qo‘llaniladi. Palantir
Gotham, Dataminr, HunchLab va SOCMINT platformalari ijtimoiy media va boshqga ochiq
manbalardan ma’lumot yig‘ib, Al va NLP algoritmlari yordamida jinoyat xavfini real-time
prognoz qiladi [15]. Shu bilan birga, Singapur va Yaponiya kabi mamlakatlar Smart City va SNS
monitoring tizimlari orqali xavfni oldindan aniqlash imkoniyatiga ega. Xitoyda Weibo va
WeChat monitoring tizimlari davlat nazorati ostida ishlaydi va keng qamrovli OSINT tahlilini
ta'minlaydi [16].

Real-time Monitoring va Domain Awareness tizimlari AQSh, Niderlandiya, Germaniya,
Singapur va Xitoyda jinoyatchilikni kriminologik prognozlashda keng joriy etilgan. AQShda
RTCC va DAS tizimlari CCTV, 911 chaqiruvlari, patrul va GPS ma’lumotlarini real-time
integratsiyalaydi, hot-spot va risk asosida patrullarni boshqaradi [17]. Niderlandiya va
Germaniyada tizimlar urban surveillance va Al alertlar bilan to‘ldirilgan. Singapur va Yaponiya
Smart City konsepsiyasi doirasida real-time monitoring platformalarini ishlatadi, Xitoy esa
Skynet va Sharp Eyes tizimlari orqali keng qamrovli video va sensor monitoringni amalga
oshiradi. Ushbu tizimlar jinoyat xavfini real vaqt rejimida aniqlash, resurslarni
optimallashtirish va profilaktika choralarini rejalashtirishga xizmat qiladi.

Bundan tashqari, geografik axborot tizimlari tegishli statistik dasturiy ta'minot
jinoyatchilikda yuqori texnologiya yutuqlaridan foydalanish uchun talablardan biridir.
Geografik axborot tizimi (GIS) - bu qoniqarli natijalarga erishish uchun professional xodimlar
tomonidan qo‘llanilishi kerak bo‘lgan kompyuterga asoslangan texnologiyadir [18; 12 b.].

Jinoyatni tahlil gilishda axborot texnologiyalaridan birinchi marta Qo‘shma Shtatlarida
40 yildan ortiq vaqt davomida jinoyat ma’lumotlari tahlili yordamida amalga oshirilgan [19; 4
b.].

Aksariyat kriminologlar tomonidan geografik axborot tizimi vositalari shunchaki tarixiy
proyeksiya ma’lumotlarini xaritaga kiritish va ularni turli vaqt o‘lchovlari bo‘yicha xavfli
hududlarga klasterlash sifatida tavsiflanadi.

R.Buranova hududlarning elektron “kriminogen vaziyat xaritalari’ni joriy etish va
xodimlarning jinoyat joyiga o‘z vaqtida yetib borishini, jinoyat haqida to‘liq zarur

ma’lumotlarni olish, jinoyatchi va jabrlanuvchi shaxsning xususiyatlari, shuningdek harakatlar
algoritmi bo‘yicha uslubiy ko‘rsatmalar, kuchlar va vositalarning to‘g'ri taqsimlanishini
(operativ boshgaruv) ta’'minlash uchun maxsus dasturiy ta'minotdan foydalanish taklif qilingan
[20; 155 b.].

Mamlakatimizda jinoyatchilikka qarshi kurashish, uni prognoz qilish va oldini olishning
zamonaviy strategiyasi, bizning fikrimizcha, quyidagi yo‘nalishlarda ishlarni amalga oshirish
orqali erishiladi.

Birinchidan, jinoyatga qarshi kurashishda iqtisodiyot, ta’lim, tibbiyotni rivojlantirish,
mamlakat mudofaa qobiliyatini mustahkamlash barobarida zamonaviy texnologiyalar
yordamida vaziyatni prognozlash va oldini olish davlatning ustuvor vazifasi bo‘lishi kerak.

Ikkinchidan, belgilangan magqsadlarga erishish magqsadida jinoyatchilikka qarshi
kurashda zamonaviy texnologiyalardan foydalanishning ma’naviy-axloqiy va huquqiy jihatlari
yuzasidan jamoatchilik muhokamasini boshlash, zamonaviy dasturiy yechimlarning
fugarolarning shaxsiy va jamoat hayotiga tajovuz qilish chegaralari bo‘yicha jamoatchilik
konsensusini shakllantirish lozim.

Uchinchidan, eng yangi texnologik yutuqlarni joriy etishda qonunchilik bazasini
shakllantirish.

To'rtinchidan, jinoyatchilikka qarshi kurashish, uni prognoz qilish va oldini olishda
huqugni muhofaza qiluvchi organlar faoliyatiga ilg'or texnologiyalarni joriy etish sohasida
sun’iy intellektdan foydalanish bo‘yicha xorijiy tajribani o‘rganish va joriy etish, raqgamli
texnologiyalar va sun’iy intellekt yordamida jinoyatchilikka qarshi kurashish, uni prognoz
qilish va oldini olishning zamonaviy modellarini ishlab chigish lozim.

Beshinchidan, davlat, ta'lim tashkilotlari imkoniyatlarini birlashtirish orqali
jinoyatchilikka qarshi kurashish, uni prognozlash va oldini olishga qaratilgan mahalliy dasturiy
yechimlarni ishlab chiqishni rag‘batlantirish, tegishli taktik qarorlarni amalga oshirishda ilmiy
muassasalar va xususiy sektor bilan hamkorlikni yo‘lga qo‘yish kerak.

Oltinchidan, barcha darajadagi ichki ishlar organlari xodimlari foydalanishi mumkin
bo‘lgan, texnik va dasturiy ta’'minotga qo‘yiladigan talablarning yagona standartiga asoslangan
kuchli ma’lumotlar bazalarini yaratish, to‘ldirish va integratsiyalash, katta ma’lumotlar tahlili
sohasidagi mutaxassislarni xodimlar tarkibiga keng joriy etish.

Yettinchidan, zamonaviy texnologiyalardan foydalanish bo‘yicha o‘quv kurslari orqali
ichki ishlar organlari xodimlarining malakasini to‘liq oshirish.

Sakkizinchidan, “Raqamli kriminologiya” kurslarini jinoyat huquqi mutaxassisligi
bo‘yicha mutaxassislar tayyorlash bo‘yicha o‘quv dasturlariga kiritish bilan bog‘liq tadbirlarni
amalga oshirish magsadga muvofiq bo‘ladi.

